
TEMPORADA 2024 - 2025

CHARLES IVES (1874-1954)
Washington’s Birthday

Very slowly
Allegro
Andante

HELGA ARIAS (1984)
| breathe every sound you leave behind*

* Co-encarga Real Filharmonia de Galicia —
Basel Sinfonietta. Estrea en Espafia

z Duracién aproximada do concerto: 90 minutos (con pausa)

HECTOR BERLIOZ (1803-1869)

Harold en Italia

Harold aux Montagnes

Marche de pélerins

Sérénade d'un Montagnard des Abruzzes a
sa maitresse

Orgie de Brigands

Pregdmoslle ao publico que non faga fotografias e que desconecte os teléfonos mébiles, reloxos, etc.



REAL FILHARMONIA

DE GALICIA

AReal Filharmonia de Galicia créase no
ano 1996 en Santiago de Compostela,
e ten a sla sede permanente no
Auditorio de Galicia, na cidade
de Santiago de Compostela. Esta
formada por cincuenta musicos de
17 nacionalidades diferentes. Baldur
Bronnimann é, desde 2023, o seu
director titular e artistico e Sebastian
Zinca o seu director asistente desde
2024. Coa orquestra colaboran os
mais destacados directores, cantantes
e instrumentistas de todo o mundo.

A RFG estd comprometida en
achegar a musica clasica a todo o
territorio galego, aos publicos mais
novos e destaca, ademais, o seu
compromiso co patrimonio musical
galego. Xestionada polo Consorcio
de Santiago, a RFG esta financiada
pola Administracién Xeral do Estado,
a Xunta de Galicia e o Concello de
Santiago.

DIRECTOR

Josep Planells Schiaffino Helena Sengelow

VIOLA
Sara Ferrandez

VIOLINS |

James Dahlgren,
concertino

Adriana Winkler,
axuda de concertino
Anca Smeu **

Anna Alexandrova
Yulia Petrushevskaya
lldiko Oltai

llya Fisher

Michal Ryczel
Victoria Jurov

Yiran Niu ***

VIOLINS Il
Nikolay Velikov *
Enrique Roca **
Irina Gruia
Samira Ajkic
Gyula Vadaszi
Kiyoko Ohashi

Pedro Budifio ***

VIOLAS

Natalia Madison *
lonela Ciobotaru **
Ignacio Marino
Iriana Fernandez
Anne Schlossmacher
Oxana Bakulina
Timur Sadykov
Xiana Balifas ***
Inés Fernando ***

VIOLONCELLOS
Barbara Switalska *
Millan Abeledo **
Thomas Piel
Fabio Arias
Carlos Garcia
Manuel Lorenzo
Esther Fernandez

CONTRABAIXOS
Carlos Méndez *
Alfonso Moran **

*kk

*principal | **coprincipal | ***EAEM (Curso Avanzado de Especializacion Orquestral) | (R) reforzo

TEMPORADA 2024 - 2025

Amador Del Pozo
Irene Sancho ***

FRAUTAS
Laurent Blaiteau *

Luis Soto **

OBOES
Esther Viidez *
Avelino Ferreira **

CLARINETES
Beatriz Lopez *
Vicente Lépez **

FAGOTES
Manuel Veiga *
Belén Carril (R)

TROMPAS
Alfredo Varela *
Xavier Ramoén
Jordi Ortega
Roi Guzman ***

TROMPETAS
Javier Simé *

Ramén Llatser **
Victor Vilarifio (R)
Oscar Rial ***
TROMBONS

lago Rios (R)

Juan Luis Novo (R)
Brais Molina (R)

TUBA
Miguel Franqueiro (R)

PIANO
Haruna Takebe (R)

ARPA
Bleuenn Le Friec (R)

TIMBAL
José Vicente Faus *

PERCUSION
Marta Prado (R)
Jorge Denis***

ELECTRONICA
Helga Arias



JOSEP PLANELLS SCHIAFFINO

DIRECTOR

O compositor e director Josep Planells Schiaffino colaborou
€on NUMerosos conxuntos e orquestras, entre eles a WDR Sin-
fonierochester Koln, Basel Sinfonietta, Lucerne Festival Aca-
demy Orchestra, Deutsche Radio Philharmonie Saarbriicken,
Orquestra Nacional de Espafia, Bilbao Orkestra Sinfonikoa,
Orquestra de Valéncia, Bayerisches Landesjugendorchester,
Séchsische Blaserphilharmonie, Ensemble Modern, Ensemble
Mosaik, Zafraan Ensemble, Remix Ensemble, Danubia Orches-
tra Obuda e a Kritisches Orchester e en eventos e auditorios
destacados como o Theater Basel, Kélner Philharmonie, Fon-
dation Royaumont, Lucerne Festival, Slovenian Philharmonic,
Rudolf-Oetker-Ache, Bockenheimer Depot, Frankfurt LAB, Au-
ditorio Nacional de Esparia, Palau da Musica de Valencia, Thea-
terhaus Stuttgart, Casa da Mdsica do Porto, o Museo Nacional
Centro de Arte Reina Soffa, a Fundacién Juan March, o Palau
de Lles Arts ou o Wittener Day de nova musica de cémara,
entre outros.

Pola stia musica foi galardoado con numerosos premios, en-
tre eles, a Roche Young Commission do Festival de Lucerna,

o New Scenes IV da Deutsche Oper Berlin, o DAAD-Prize, o
primeiro premio Vorhof der Vélker de Berlin, o terceiro premio
no Felix Mendelssohn Bartholdy Hochschulwettbewerb e o
primeiro premio no Concurso INJUVE. Entre os seus encargos
figuran unha peza para o taller de direccion INTERAKTION, o
Zafraan Ensemble, a WDR Sinfonieorchester Kdln, a Orquesta
Nacional de Espafia, o INAEM, o Sigma Project, Vibrart, Trio
Musicalis, o CNDM e para a Beethoven-Haus Bonn, onde viviu
como parte da residencia de compositores da Studienstiftung
deas Deutschen Volkes.

Como director, Josep Planells Schiaffino foi asistente de Franck
Ollu de 2017 a 2020, con quen participou nas produciéns de
Jakob Lenz de Rihm na Staatsoper de Berlin (coa direccién de
Andrea Breth), Medea de Dusapin nos Festspiele de Salzburgo
e Macbeth Underworld na Opéra Comique de Paris (coa di-
reccion de Thomas Jolly), coa Deutsche Symphonie Orchester
de Berlin para o Festival Ultraschall e en Oresteia de Xenakis
no Theater Basel (baixo a direccién de Calixto Bieito), facendo
o seu debut operistico cando dirixiu duas representacions en



abril de 2017. Estudou con Fred Buttkewitz en Berlin e partici-
pou en varias clases maxistrais con Peter Rundel no Porto e con
Peter EGtvos en Budapest e Munic. En 2015 gafiou o primeiro
premio de Interpretacién no Concurso Hanns Eisler. En 2019
traballou con Matthias Pintscher e Heinz Holliger como parte
da Bolsa de Direccion do Festival de Lucerna.

Nos dltimos anos colaborou regularmente co Ensemble Mo-
dern, co que participou en proxectos como Story Water (Ema-
nuel Gat Dance) e Dresden Frankfurt Dance Company meets
Ensemble Modern de Jacopo Godani. En 2020 debutou como
director operistico en Espafia dirixindo A frauta méxica no Tea-
tre Principal de Palma de Mallorca (en coproducion con Opéraa
Zuid Maastricht). Desde 2022 traballa regularmente no Gran
Teatre do Liceu, debutando no Foyer na tempada 2021-22 di-
rixindo a estrea da 6pera de cdmara Entre los drboles, de José
Rio Parella. En 2023 asistiu a Josep Pons na premiada produ-
cién de Parsifal e recentemente traballou con Pierre Bleuse na
estrea de Orgia de Hector Parra. A tempada pasada tamén de-
butou como director na Pierre Boulez Saal.

Nacido en Valencia en 1988, Josep Planells Schiaffino obtivo o
seu Diploma de Clarinete no Conservatorio Superior de Musica
Joaquin Rodrigo e a sta Licenciatura e Master en Composi-
cién baixo a direccion de Amulf Hermann e Hanspeter Kyburz

na Hochschule fir Musik Hanns Eisler de Berlin. Durante este
tempo tamén recibiu clases de Salvatore Sciarrino, Brian Fer-
neyhough e Wolfgang Rihm. Obtivo o apoio da Fundacion
Alexander von Humboldt, Studienstiftung deas Deutschen
Volkes, Forderverein do HfM “Hanns Eisler”, La Caixa/DAAD,
a Bolsa Elsa-Neumann do Estado de Berlin e a Fundacién Pe-
ter E6tvos. Completou un doutoramento na Universidade de
Cambridge supervisado por Richard Causton e financiado
por un Premio do Vicerreitor Honorario do Cambridge Com-
monwealth, European & International Trust e unha Bolsa de
Doutoramento Pigott.

Un dos méis recentes logros de Josep Planells Schiaffino foi
gafiar o 42.° Premio Reina Sofia de Composicién Musical. O
xurado seleccionou a sta obra Metalepsis entre case oitenta
partituras presentadas.

Durante o curso académico 2021-22 foi profesor convidado de
composicién na Escola Superior de Musica de Catalunya (ES-
MUC) e desde 2023 dirixiu diversos proxectos no Conservatori
do Liceu. Tamén impartiu conferencias no Conservatorio Supe-
rior de Musica de Castela e Ledn, a Universidad Complutense
de Madrid e a Universidade de Cambridge.



SARA FERRANDEZ
VIOLA

Aclamada pola critica polo seu calido son, naturalidade e mu-
sicalidade no escenario, Sara Ferrdndez é unha das violistas
méis prometedoras da sla xeracién. A sla visién innovadora
da musica e a sta extraordinaria maneira de tocar envolven o
publico nunha atmosfera tnica, mesmo nas méis grandes salas
de concerto.

A pesar da stia mocidade, Sara actuou en varias das mellores
salas internacionais, como son a Philharmonie de Berlin, Elb-
philharmonie de Hamburgo, Alte Oper de Frankfurt, Victoria
Hall de Xenebra, Auditorio Nacional de Musica de Madrid ou
I'’Auditori, entre moitas outras.

Entre as stas recentes e futuras aparicions como solista, cabe
destacar a sta colaboracién coa Orquesta Sinfonica RTVE
(Chloé van Soeterstede), a Orquesta Sinfénica del Principado de
Asturias (Lina Gonzalez Granados), a Orquesta de Extremadura
(Andrés Salgado), a Orquestra Simfonica de Barcelona e Nacio-
nal de Catalunya (Cristian Macelaru), ademais dos seus debuts
coa Orquesta y Coro Nacional de Espafia (Julio Garcfa Vico).

Esta temporada marca tamén o principio da stia posiciéon como
colaboradora artistica da Orquesta del Principado de Asturias.
En 2023 Sara lanzou o seu primeiro EP, En La Intimidad, onde
presenta unha das obras mestras de J.S Bach, a Suite ndm. 1
en Sol maior.

Amante da musica de cdmara, Ferrdndez é convidada frecuen-
temente a varios dos festivais internacionais mais importantes,
como Verbier Festival, Classiche Forme, Arezzo Festival, Utrecht
Chamber Music Festival ou Sion Festival, onde colabora con con-
sagrados artistas como Janine Jansen, Beatrice Ra, Amihai Grosz,
Pablo Ferrandez, Vilde Frang, Kian Soltani ou Daishin Kashimoto.

Durante dous anos, Ferrandez formou parte da Karajan Aca-
demy da Filharménica de Berlin (2019-2022), e segue colabo-
rando actualmente con varios dos membros da orquestra. Sara
tamén forma parte da West Eastern Divan Orchestra baixo a
direccién de Daniel Barenboim. Asi mesmo, realizou xiras como
membro do ensemble Mutter's Virtuosi xunto & prestixiosa vio-
linista Anne-Sophie Mutter.



HELGA ARIAS
COMPOSITORA

Comeza os seus estudos de composicion no RCSM de Gra-
nada, ampliando a stia formacién en Milan e Parma con Javier
Torres Maldonado. Mais tarde continlia os seus estudos en
musica electrénica na Universitat fir Musik und darstellende
Kunst de Viena co compositor austriaco Karlheinz Essl e tamén
un posgrao en composicion na Kunstuniversitét Graz con Beat
Furrer.

Contemporaneamente recibe clases de compositores como
Kaija Saariaho, Chaya Czernowin, Georg Friedrich Haas, Tos-
hio Hosokawa, Pierluigi Billone, Isabel Mundry, Mark André,
Alberto Posadas e Gabriel Erkoreka, entre outros e participa en
varias clases maxistrais con Helmuth Lachenmann, Wolfgang
Rihm, Philippe Manoury, José Maria Sénchez Verdu ou Daniel
Teruggi.

Alglns dos galardéns recibidos inclien o primeiro premio na
categoria de Orquesta de Camara do RCSM Victoria Eugenia
de Granada, premio FIDAPA Concorso Internazionale Citta dei
Udine (ltalia), Shut up and listen!, Viena; primeiro premio na ca-

tegoria instrumento solo e electrénica, Wittener Tage flir neue
Kammermusik Competition (Witten, Alemafia), a mencién ho-
norifica no premio de Composicion Musical Colexio de Espafia
—INAEM 2016 ou o segundo premio no concurso internacional
do ACC (Asian Culture Center) de Corea do Sur.

As stas obras foron interpretadas en distintos paises de Euro-
pa, América e Asia, como no ISCM World Music Days en Ton-
gyeong (Corea do Sur), Centre Pompidou de Paris, Donaues-
chinger Musiktage (Next Generation), DRK Singapore, CMC
Toronto, Konzerthaus de Berlin, Festival Mixtur de Barcelona,
Atlantic Music Festival de Maine, EUA, Foro Internacional de
Musica Nova (México), Domaine Forget (Nouvelle Ensemble
Modern) Canada, Casa do Suono dei Parma (ltalia), Etchings
Festival (Francia), Echoraum Vienna, Experimentalstudio Aca-
demy da SWR, Friburgo, 3rd International Forum for Young
Composers (Sond'ar-che, Electrinc Ensemble) en Cascais,
Portugal, Wittener Tage fir neue Kammermusik (Alemafa) ou
Sonutopias (Santiago de Compostela), Fundacion BBVA ou



Festival Carmelo Bernaola por ensembles como o Ensemble
Intercontemporain, Ensemble SurPlus, International Ensemble
Modern Academy (IEMA), Vertixe Sonora, Nouvelle Ensemble
Moderne, ECCE ensemble, Taller Sonoro, Sond'arte electric
ensemble, Ensemble Cepromusic, Ensemble Progress Berlin,
Sigma Porject, Feedback e Ensemble d'arts entre outros.

Recentemente finalizou un posgrao en Musica Electrénica na
Universitét fir Musik und darstellende Kunst Wien baixo a su-
pervision de Karlheinz Essl grazas a unha bolsa de formacion
da SGAE.

Actualmente reside en Suiza, onde compaxina a composicién
co labor docente.

Helga Arias é doutoranda na universidade Anton Bruckner de
Linz, onde realiza unha investigacion sobre os procesos colabo-
rativos na composicion.

NOTAS AO PROGRAMA
NOVOS TERRITORIOS

O concerto que esta noite ofrece a Real Filharmonia leva por titulo
Novos territorios e nel teremos ocasion de escoitar obras de Char-
les Ives, Helga Arias e Hector Berlioz. A orquestra presenta unha
misceldnea de autores, xéneros e épocas que tefien, como vere-
mos, un nexo comdn: o feito de que todas as obras fan referencia a
un elemento extra-musical.

En primeiro lugar re-visitamos a figura de Charles Ives (1874-1954),
autor cunha presenza destacada nesta temporada Inconformistas,
coa stia obra Washington'’s Birthday. Como xa temos sinalado, Ives
chegou a ser un dos axentes de seguros mais importantes dos
EUA coa stia empresa Ives & Myrick, o que non foi dbice para que
desenvolvese unha interesante carreira como compositor. De feito,
e a pesar de que nos seus inicios estivo un pouco illado e menos-
prezado, é considerado un dos compositores mais renovadores
da escena musical americana e o primeiro en crear un corpus de
musica culta especificamente estadounidense. A sta influencia
deixouse ver en nomes tan relevantes como Edgar Varése, Henry
Cowell e John Cage e nos ultimos anos da sua carreira recibiu ga-
lardéns e recofiecementos tan importantes como o Premio Pulitzer
e foi nomeado membro do Instituto das Artes e das Letras. No seu



estilo compositivo conviven trazos e reminiscencias ben diversas
como a mUsica popular americana -marchas de banda, canciéns
de salén, ragtime—, a musica cantada nas igrexas protestantes, a
tradicion clasica europea e novas ideas como a politonalidade, a
polirritmia, a forma aberta ou os clusters, que entrarian no campo
denominado musica experimental, do que foi un exporiente pio-
neiro. O seu catalogo é abundante e variado e inclle pezas vocais
(salmos, himnos, baladas, canciéns populares), musica de camara,
obras para 6rgano e musica orquestral .

A peza que hoxe nos ocupa, Washington’s Birthday é a primeira
das catro partes que conforman unha obra méis ampla titulada Ho-
lidays Symphony en cada unha das cales se conmemora un dia de
festa nacional nunha das estaciéns do ano: Washington'’s Birthday
(aniversario do primeiro presidente dos EUA), Decoration Day (fin
da Guerra de Secesion), The Fourth of July (festa da independencia
americana), Thanksgiving and/or Forefathers’ Day (accidn de gra-
cias e conmemoracion do primeiro desembarco de puritanos en
territorio americano). A obra completa estreouse en 1953 e a idea
de cada parte era, en palabras do propio Ives, recrear «un dia de
festa como o que todo individuo conserva nos recordos da sta
infancia», neste caso na sta cidade natal de Connecticut a finais do
s. XIX. Os movementos adoitan tocarse de maneira independen-
te como esta noite. Washington’s Birthday foi composta en 1909
para unha orquestra relativamente pequena e estreouse en 1913.
Pretende evocar o inverno, palido e nevado, unha paisaxe de Nova

Inglaterra, a vez que soan fanfarras que interpretan danzas alegres
que se mesturan coa melodia Turkey in the Straw na frauta para
rematar cunha alusién a outra cancion popular: Good night, Ladies.

A continuacion, asistiremos & estrea en Espafia da obra | brea-
the every sound you left behind da compositora vasca Helga
Avrias, co-encargada pola Real Filharmonia de Galicia e a Basel
Sinfonietta. A peza é unha interpretacion persoal e intima do
Poema n° 3 de Sonia Sanchez (1934), destacada poeta, escritora
e profesora estadounidense, membro do cofiecido como Black
Arts Movement. A obra de Sanchez esta impregnada de teméa-
tica social e politica, especialmente as cuestions relacionadas co
sexismo nas comunidades afroamericanas. O Poema n° 3 consta
de oito versos dunha gran brevidade e nel a voz poética apela a
un amante anénimo transmitindonos sentimentos de nostalxia e
intimidade, e utilizando a metéfora do son e a respiracion para
reflectir a proximidade emocional e fisica, asi como a ausencia.

| gather up
each sound
you left behind
and stretch them
on our bed.
each night
| breathe you
and become high.



O texto ten unha gran carga simbdlica, a voz que nos fala, explica
como recolle os «sons» que o seu amante deixou, depositaos sobre
a cama, atopando unha sensacion case euférica de conexion ao
respirar estes rastros. Arias comenta que este poema suscitou nela
unha profunda reflexion sobre como a sociedade trata a sexuali-
dade feminina e como esas dindmicas afectan non s6 & forma en
que as mulleres expresan o amor e o desexo, senén tamén como
experimentan os seus propios corpos e identidades. A composito-
ra define asf esta nova obra: «Nesta composicion musical, quixen
sublifiar a natureza delicada e introspectiva do poema. A composi-
cién combina unha parte electrénica coa mifia propia voz murmu-
rada recitando unha interpretacion persoal do poema, sobre un
sutil fondo orquestral. A orquestra, a sa vez, crea una atmosfera
sonora que reflicte os temas de intimidade, desexo e reflexion do
poema. A través desta converxencia de voz e orquestra, espero
evocar a tranquila pero poderosa paisaxe emocional do poema, un
espazo onde 0 son se converte en memoria, onde a respiracion se
converte en intimidade e onde o persoal se converte en universal.
Aintencion é resaltar o sentimento intimo, retrospectivo e persoal
do poema, ofrecendo aos ointes unha viaxe sonora que se faga
eco da stia silandeira intensidade e dos seus ecos marmulados»

O concerto remata coa segunda sinfonia de Hector Berlioz (1803-
1869), titulada Harold en ltalia. O compositor é un dos autores
mais destacados do romanticismo francés e un dos principais ex-
pofientes, xunto con Franz Liszt, da corrente programatica dentro

da musica orquestral do século XIX, aquela que apela a referentes
extra-musicais e se contrapdn & chamada musica absoluta ou pura.
Berlioz é considerado o pai da orquestra moderna e en 1843 escri-
biu o primeiro tratado sobre orquestracién da historia, o seu famo-
so Traité d'Instrumentation et d'Orchestration, no que propén ano-
vadoras combinacions instrumentais que sitian o parametro do
timbre en pé de igualdade coa melodia e a harmonia como medio
expresivo. Tocaba a frauta e a guitarra pero nunca aprendeu piano,
e ademais de compositor traballou como critico e director de or-
questra. A stia producion foi ampla e variada, destacando 6peras
como Benvenuto Cellini, Los Troyanos, Béatrice et Bénédict; md-
sica relixiosa (Réquiem, Te Deum); catro sinfonias (Sinfonia Fantds-
tica, Harold en ltalia, Romeo e Xulieta, Sinfonia finebre e triunfal);
aberturas; extractos sinfénicos de dpera; unha orquestracién da
Marsellesa ou o ciclo de canciéns Les nuits d'été.

Harold en Italia, a stia segunda sinfonia, foi comezada en 1833, des-
pois de que Niccold Paganini, o famoso virtuoso do violin, lle enco-
mendara a tarefa de comporier unha obra para viola solista que el
estrearfa cunha viola Stradivari coa que contaba. A obra resultante
esta a medio camifio entre un poema sinfonico e un concerto para
viola. Tratase dunha sinfonia concertante en 4 movementos ou epi-
sodios, na que a viola é unha especie de personaxe -moitos estu-
dosos relaciénana con Childe Harold de Lord Byron-ao que lle van
sucedendo distintos acontecementos. Berliozemprega, ao igual que
na sta Sinfonia fantéstica, a técnica da idee fixe, un tema ciclico que



percorre todos os movementos, confiado neste caso ao instrumento
solista. O resultado decepcionou nun primeiro momento ao impul-
sor deste traballo, Paganini, xa que a viola ten un papel bastante
igualado coa orquestra e el tifia en mente algo mais virtuoso onde
fose o protagonista, asi que se negou a estreala. A premiere tivo
lugar o 23 de novembro de 1834 no Conservatorio de Paris a cargo
de Chrétien Unhran, un célebre violista da época. Anos despois, en
1838, Paganini cambiaria de opinion, felicitando a Berlioz e pagan-
do, tal e como figura nas memorias do compositor, unha importante
cantidade de cartos pola obra (vinte mil francos da época).

A sinfonia ten catro movementos: ‘Harold nas montafas. Esce-
nas de melancolia, felicidade e alegria’, ‘Marcha dos peregrinos
cantando a pregaria ao atardecer’, ‘Serenata dun montafiés dos
Abruzos & stia amada’ e ‘Orxia dos bandidos. Recordos de esce-
nas precedentes’. O primeiro movemento dividese en duas partes,
unha introducion lenta e logo unha segunda seccion rapida, e en
ambas recicla material da sta abertura de concerto Rob-Roy. A in-
troducion comeza cos violonchelos e contrabaixos presentando un
ambiente sombrio que da entrada a outros instrumentos que se
van unindo. Despois, a viola interpreta por primeira vez o tema
de Harold acompafiada pola arpa. O allegro posterior responde a
unha forma ben clasica. O segundo, ‘Marcha dos peregrinos can-
tando a pregaria ao atardecer’ (Allegretto) recrea unha procesion
de peregrinos e nel escoitamos unha marcha que se aproxima e
logo se perde na distancia conformada por dous temas diferentes

que se acaban fundindo entre eles. A seguinte parte, ‘Serenata
dun montariés dos Abruzos & stia amada’ (Allegro assai), estivo ins-
pirada, ao parecer, pola viaxe do propio compositor aos Abruzos
en 1833. Comeza cun ritornello de caracter popular, no que éboe e
piccolo imitan os pifferari (unha especie de caramela, instrumento
de linglieta dobre tipico do sur de lItalia) e a continuacién, apare-
ce a serenata confiada ao corno inglés como solista acompafado
pola corda. A viola presenta de novo o tema de Harold que se
mestura co da serenata, volta do ritornello e logo outra vez a viola,
cun contrapunto da frauta e harménicos na arpa. Finaliza 0 move-
mento a solista, precedida dun derradeiro recordo do ritornello.
No Ultimo, ‘Orxia dos bandidos. Recordos de escenas preceden-
tes' (Allegro frenético) retdmanse temas dos movementos anterio-
res. Logo escoitaremos unha especie de rondd, no que aparece
un tema recorrente. A viola sucumbe neste movemento de gran
virtuosismo orquestral.

En suma, un concerto variado e cun titulo ben apropiado, Novos
territorios: unha obra de conmemoracion, na que Ives explora coa
introducion de musicas populares no contexto clasico; unha estrea
inspirada por un belo poema no que se fusionan sons electrénicos e
aclsticos; e a segunda sinfonia dun dos Inconformistas destacados
desta tempada, Berlioz, que nos propén unha obra moi orixinal polo
tipo de relacion entre solista e orquestra, pola eleccion da viola como
instrumento solista e polo timbre e a orquestracion empregadas.

Carme Tubio Barreira

|

PROXIMO CONCERTO

ENCRUCILLADA

XOVES 10 ABRIL

Auditorio de Galicia, 20.30 h

Sebastian Zinca, director

Ifaki Alberdi, acordeén

- Sofiya Gubaidulina: Fachwerk

- Dmitri Shostakovich: Sinfonia nim. 1 en fa menor, op. 10

CONVERSANDO CON... Sebastian Zinca e'liaki Alberdi

Sala Mozart, 19.45h

